
RA IN EJMOURIN LOBELEJ 

Kajitōk ko ekut Kajitōki ilo Melele in 
Kajinet eo an Bar Bellok ilo Alen 
Juon Imōn Mōñā im Baar ko (Emōj kōkāāl 8-26-2020) 

 
Elōñ jet uaak ko ilal kin kajitōk ko ekut an armij kajitōki kin an Maroñ kin Ejmour eo an 
Oregon (OHA) Melele in Kajinet eo ñan Bar Bellok ilo Alen Juon: Jejjetin Melele in Kajinet 
ñan Mōko Imōn Mōñā, Baar, Imōn Kōmman Pia, Brewpub, Imōn Kōmman Wain, Ruum in 
Edjoñ im Imōn Kōmman Dān Kajur (Alen Juon Melele in Kajinet eo an Imōn Mōñā im 
Baar). Melele in Kajinet eo im Kajitōk kein Rekut rej jerbal ñan mōko wōt im rej madmōd 
ilo juon county im emōj kōmelim ñan an Bar Bellok ilo Alen Juon. OHA ej lelok kajitōk kein 
rekut ñan jibañ an armij melele kin melele in kajinet eo, ñan uaake kajitōk ko an armij ro 
im rej jerbal ñane, im kaalikkar wewein an melele in kajinet eo maroñ jerbal ilo jejjetin 
melan ko. Emaroñ jab niknik iien aer kōkāāl melelein Kajitōk kein Rekut. Kajitōk ko Rekut 
raar jab kōmman ñan bōk jikin melele in kajinet eo ak ñan jibañ ukok, kakoba melele, im 
kanne tipdik in melele ko an kein kajinet eo. 

Kōmadmōd ko 

K1: Kim maroñ ke karōke tebōl ko maanlok? Einwōt ad karōk tebōl ko maanlok 
ejab ke kadiklok an rijerbal im customer ro kebaak doon? 

U1: Jaab. Kwōban karōke tebōl ko maanlok ñan an men ko bed wōt ilo an ejjelok 
customer rej jijet. Ñe juon rijerbal ekōnaan karōke juon tebōl ilo iien eo wōt 
maanlok jen an kajjijet juon doulul eo, elañe wewein in enaj kōmman bwe en diklok 
an rijerbal im customer ro emmakūtkūt ibben doon, innem emelim wewein in. 

K2: Ilo imōn kōbojak, kim eaikuj ke juon rilale kejem? Elañe aet, armij in en  
full time ke? 

U2: Ñan joñan aer maroñ, bijnej ko ren, bōtab rejab aikuj in jitōñe rijerbal eo/ro ñan 
lale an customer ro deloñe ijoko im ekkā an armij bed ie einwōt imōn kōbojak ñan 
loloorjake an customer ro jab kakobaba. Bijnej ko rebareinwōt maroñ kajutak 
kōjjelā ko realikkar ñan kōkememej an customer ro kōttolok jen doon. 

K3: Etke elōñ juon awa in jab jambo ilo 10 awa boñ ñan county ko Alen Juon im ej 
bedbed ioon ta? Armij ro iturin juon tebōl remaroñ ke kadedelok aer mōñā ilo 
10 awa jota ak aoleb armij rej ke aikuj diwōj mokta jen 10 awa jota? 

https://sharedsystems.dhsoha.state.or.us/DHSForms/Served/l332342B.pdf
https://sharedsystems.dhsoha.state.or.us/DHSForms/Served/l332342B.pdf

U3: Aoleben Imōn Mōñā ko reaikuj in kabōjrak aoleb mōñā im idaak mokta jen 10 
awa boñ. Bijnej kein reaikuj kilōk ñan armij ro ilobelej ilo ejja awa eo ijellokun ñe rej 
kōmadmōde kein mōñā ko kijen armij rej bōki (take-out). Jemlokin ien kajjijet armij 
ej aikuj walok ñan loloorjake aer loor kakien. Imōn mōñā eo enaj lale wewein aer 
loor ekkar ñan waan joñak in kōmadmōd eo an.  

K4: Kimij ke karreo kin jerajko ak kin juon iiōk in peroxide? Ej ke aikuj in kajurlok 
ilo jejjetin jikin? Ewi ekkutkut in, kin ta kein karreo im ñāāt eo kim en karreo? 

U4: Karreo ijoko mōñā ko rej bed ie iloan jikin kōmaat eo im “itulikin mweo” aikuj in 
kōmman ekkar ñan Kakien ko an Kejbarok Mōñā OAR 333-150-0000. Ñan ijoko 
“imaan mweo,” emōj an Obij in Kejbarok Mejatoto an U.S. kōmelim jet kein karreo 
me rej jerbal ñan jet kij ko rej einwōt COVID-19. Aoleb kein manman kij rej ioon 
kein joñjoñ in rebed ijin.  

Ejab aoleb kein manman kij emōj kōmelim ñan ioon ijoko mōñā ko rej bed ie im 
kwōn kwal kin dān im manman kij ilo aer loor kōmelele ko ilo kilin bato ak pakij eo. 
Būkot jikin me ej ba “manman kij” ioon kilin kein karreo me emōj kelet innem 
kōjerbal toon iien eo elabtata im joñan iiōk eo ekajurtata (joñan kein manman kij 
ñan kāre ibben aebōj) ilo section in.  

K5: Kein kwalkwol kōnno eo aō, ñe ej karreo kin joñan eo ekkā, enaj ke mane kij 
in COVID-19?  

U5: Aet, elōñ tokjen kein kwalkwol kōnno ko rej jibadek kein joñak ko an kakōllein 
mōñā ilo tōre in ilo aer kōjerbal jerajko ak joñan bwil eo eutiej ilo 160F ilo jikin kein 
ilik kōnno ko ñan manman kij.  

K6: Armij rej ke aikuj in jijet ñan aer mōñā im idaak ijo imōn mōñā? 

U6: Emelim madmōd jen counter eo ñan wōtar im/ak ebbōk mōñā. Kimij lukkun 
rōjañe aṃi kajjijet armij bwe ren mōñā ñan loloorjake aer dāpiji kakien eo ikijen 
jiljino (6) ne ettolok. 

K7: Maroñ ko kin Ejmourin Lobelej ilo Bukwōn ko (LPHA) reaikuj ke kōmelim juon 
plan ñan bar bellok eo an imōn mōñā eo mokta jen aer jerbale? Juon imōn 
mōñā ej ke aikuj kōmmane juon an plan ilo jeje? Renaj ke kōmmane ak kakien 
juon peba in loor ikijen COVID-19 ñan kamool kin an juon jikin loor melele in 
kajinet eo an Governor eo ikijen bar bellok? 

U7: Jab. Jikin ko reaikuj loor melele in kajinet eo an OHA bōtab rejab aikuj 
kōmelim mokta jen LPHA ko ñan kōmman aer plan ilo jeje ak ebōk peba ñan 
kamool aer loor kakien ko.  

K8: Imōn mōñā ko reaikuj kabōjrak aer lelok mōñā im dān kajur ijoko ilo 10 awa 
boñ, ak ñāāt eo emelim aer bar bellok?  

https://www.oregon.gov/oha/PH/HEALTHYENVIRONMENTS/FOODSAFETY/Documents/foodsanitationrulesweb.pdf
https://www.oregon.gov/ODA/shared/Documents/Publications/PesticidesPARC/DisinfectantsforEmergingPathogensCOVID-19.pdf
https://sharedsystems.dhsoha.state.or.us/DHSForms/Served/l332342B.pdf

U8: Mōko imōn mōñā im baar rej aikuj bellok ilo raan eo juon ekkar ñan awa ko 
rekkā aer laajrak ñan bellok, bōtab reban bellok mokta jen 4 awa jibboñ.  

K9: Imōn kōbojak ko reaikuj ke karreo ñan manman kij ikōtaan ien an kajjojo 
customer kōjerbali mweo? 

U9: Jaab. Imōn kōbojak ko reaikuj ikut aer karreo im manman kij im elañe aikuj, 
bōtab ejab mennin aikuj aer karreo ikōtaan ien an kajjojo customer kōjerbali. 

K10: Ijoko einwōt bowling alley ko me rej kōmadmōde mōñā ak rej lelok juon 
makūtkūt ekilōk iomwin Wōtar jen Ra In Loloorjake eo an Governor eo 
remaroñ ke bar bellok jikin mōñā eo aer?  

U10: Aet. Elañe mweo ej bar bellok jikin mōñā eo wōt im ej loor  
melele in kajinet eo an OHA. 

K11: Jikin madmōd ko im customer ro rej kōmadmōd ñan er make, einwōt mabuñ 
“continental,” buffet, salad baar, Mongolian barbecue, jikin bar kanne limeṃ 
dān (growler ko im kola) im kein etteiñ yogurt ko rej ke mo wōt? 

U11: Aet. Rijerbal ro wōt reaikuj in kanne mōñā im emo wōt madmōd ko im 
customer ro rej make kanne. Juon Mongolian barbecue emaroñ madmōd elañe 
rijerbal ro rej kanne iiōk in mōñā ukood ko ñe juon customer ej kelete mokta jen aer 
kōmaate. Emelim an customer ro kōmadmōde er make ijoko iloan imōn wia mōñā 
einwōt mōñā ko likio im olive baar ko.  

K12: Bar bellok ilo Alen Juon ej ke koba baar ko, ruum in edjoñ, brew pub im wain 
bar ko? 

U12: Emelim an aoleb imōn mōñā im idaak bellok ilo Alen Juon. Bōtab, armij reaikuj 
kabōjrak aer mōñā im idaak iloan ijoko mokta jen 10 awa boñ. 

K13: Rej ke bwini rijerbal ro ñan joñan wōran armij elabtata im remaroñ bed iloan 
imōn mōñā im baar ko? 

U13: Aet, ej koba rijerbal ro ilo joñan wōran armij ro elabtata remaroñ bed iloan juon 
imōn mōñā im baar. Joñan wōran elabtata ej 100 armij iloan em ak 250 armij inabōj, 
ak wōran armij ekkar ñan aer lale joñan eo elabtata ñan ijo (jukweea ne/wōran 
armij), jabdewōt eo ediklok. Elañe bijnej ko rej madmōd iloan em im inabōj jimor, 
tarlepin wōran elabtata eban lōñlok jen 250 armij, koba rijerbal ro. 

K14: Ia eo jemaroñ ebōk būttūk im kein irir ñan manman kij? 

U14: Doulul eo an Imōn Mōñā im Kiki an Oregon (Restaurant & Lodging Association 
(ORLA)) ej kejbarok juon laajrakin jikin wia kein karreo ko ewōr ñan bijnej ko.  

https://sharedsystems.dhsoha.state.or.us/DHSForms/Served/le2342B.pdf
https://web.oregonrla.org/Cleaning-Products-Equipment

K15: Ia eo im jemaroñ loe melele in kajinet kin ruum in edjoñ ko? 

U15: Melele in Kajinet ñan Mōko Imōn Mōñā/Baar/Imōn Kōmman Pia/Ruuṃ in 
Edjoñ/Imōn Kōmman Dān in Kadek ej aoleb bed wōt ilo ejja beba eo.  

K16: Imōn mōñā ko reaikuj ke apply bwe ren bar bellok? 

U16: Jab. County ko reaikuj in kateruru ñan aer emmakūt ñan Alen Juon. Ñe emōj 
kōmelim county eo bed ñan deloñe Alen 1, enaj jako an mōko imōn mōñā aikuj in 
kadiklok aer madmōd ñan take-out/bōklok. (Elañe emōj an OLCC laijen eo aṃ likjab 
kin aṃ kar jab kollāiki, kwōaikuj kōkāāle. Oregon Lottery enaj bareinwōt aikuj etale 
mōjin in VLT ko aṃ mokta jen aer bar jinoe.) 

K17: Oktak ko ikōtaan napkin ko nuknuk linen im napkin ko peba. Kombani in 
nuknuk ko rej bōki nuknuk ko juon kōtaan ilo juon wiik. Ta eo rej rōjañ ñan 
kōjerbale? 

U17: Kwōmaroñ kōjerbal nuknuk napkin ko rerreo. Kwōn tiljek ilo aṃ lale wewein 
aṃ kakwōn nuknuk ko emōj kōjerbali/ rettoonon. Nuknuk ko rettoon reaikuj kakwōn 
iloan juon bāāk būlajtiik ak juon nien im ewōr mejen. 

K18: Elōñ ke kakien ko reoktak ñan ijoko im elōñ būrookraam in mōñā ko aer me 
Oregon Ra in Atake eo (Department of Agriculture (ODA)) ej kōjejjet kūtien ak 
an Oregon Maroñ kin Ejmour (Oregon Health Authority (OHA)) ej kōjejjet 
kūtien aer būrookraam in mōñā? 

U18: Enañin aoleb ien oktak ko rej bed ilo aer kōjerbale kulob. Emōj kakien kulob 
ñan aoleb makūtkūt ko ikijen mōñā im emōj an ODA kakien. Mōko rej kakien iomwin 
OHA ren loor Beba in Melele Mool #1 kin Kakōlle in Mōñā – Kadiklok aṃ Kōjerbal 
Bā ñe Ejjelok Kein Kalbubu.  

K19: Kwōj ke rōjañ bwe kōnno in mōñā ko einwōt jibuun ren lemlem iloan juon 
napkin kōmman jen nuknuk linen? 

U19: Aet, men in ej juon men in kōmman ej emman bōtab ejañin kakien kake ñan 
imōn mōñā im idaak ko. 

K20: Wōn eo enaj emmantata ñan kebaak ñan kajitōk bwe en bar kalikar ikijen 
mennin rōjañ? 

U20: Kwōn lelok kajitōk ko bwe kimin kaalikkar melele in kajinet ko an state ñan 
covid19.reopening@dhsoha.state.or.us. 

K21: Ekoba ke imōn mōñā ko an train in sushi im waan dim sum iomwin “madmōd 
ko customer ro rej make kōmadmōde” me emōj kamo iomwin Alen 1? 

https://sharedsystems.dhsoha.state.or.us/DHSForms/Served/le2342B.pdf
https://sharedsystems.dhsoha.state.or.us/DHSForms/Served/l332342H.pdf
https://sharedsystems.dhsoha.state.or.us/DHSForms/Served/l332342H.pdf
mailto:covid19.reopening@dhsoha.state.or.us

U21: Rej watōke juon sushi train einwōt an customer make kōmadmōde im emo 
kinke customer eo ej make ektak pileij jiddik ko rej bed ioon kein kōroolol eo.  

Elañe riwia ro rej wōtar kijeer mōñā jen waan dim-sum ak rejab make 
kōmadmōde, enaj melim iomwin melele in kajinet eo an OHA. Mweo en kōmmane 
laajrakin kejbarok mōñā eo ioon waan mōñā eo jen an ettoonon ilo ien aer bōke 
iloan imōn mōñā eo. 

K22: Enaj ke wōr jejjetin melele in kajinet ñan imōn “peet im mabuñ” im imōn kiki ko 
reddik im rej bellok ñan ri-lotok (ejejjet ikijen jibwe mōñā)? 

U22: Imōn kiki ko reaikuj loor melele in kajinet eo an OHA ilo aoleben aer 
kōmadmōde mōñā. 

K23: Aer kamo adwōj jambo elikin 10 awa boñ kin mōñā im idaak ijoko rej ke ñan 
imōn mōñā ak café ko iloan aujbitōl ak bar jikin kejbarok ejmour? 

U23: Jaab. Aer kamo ikijen mōñā im idaak ijoko ejab ñan jikin mōñā ko ilo imōn 
kejbarok ejmour (ekoba aujbitōl ko), jikin lale ajiri, jikin jerbal, mōko imōn kien, jikin 
uaake idiñ, būrookraam ko an jikuul, ak būrookraam ko rej jibañ kin jikin kiki im mōñā 
ñan armij ro remōjno.  

K24: Jea nuknuk ak mōttan ko jet reaikuj ke manman kij ikōtaan iien an customer ro 
kōjerbali?  

U24: Jaab. Ejjelok kakien ñan manman kij jen jea nuknuk ko ikōtaan ien an customer 
ro kōjerbali.  

K25: Elōñ juon aō laijen ñan wiakake dān in kadek. Ia eo imaroñ in loe kajinet eo jen 
OLCC ikijen bar bellok?  

U25: Kwōmaroñ loe beba eo kin melele ko remool an OLCC ikijien bar bellok ijin.  

K26: Ikōnaan kōlablok jikin bijnej eo aō ñan ijoko lobelej ak an bijnej im wiakake dān 
in kadek, ilo loloorjake an armij kōttolok doon. Imaroñ ke kōmmane men in? 

U26: Ewōr juon an OLCC ablikājōn ilo beba ñan kōlablok ijoko jikūṃ. Kwōmaroñ loe 
beba in ablikājōn eo im kōmelele ko ijin. 

K27: Ebar lōñ aō kajitōk kin COVID-19 ikijen laijen in dān kajur eo aō. Ia eo imaroñ 
loi uaak ko? 

U27: Elōñ juon an OLCC beba kin melele mool, im ekkā aer kōkāāle melele ko 
kobban.  
Kwōmaroñ loe ijin.  

https://sharedsystems.dhsoha.state.or.us/DHSForms/Served/l332342B.pdf
https://sharedsystems.dhsoha.state.or.us/DHSForms/Served/l332342B.pdf
https://www.oregon.gov/olcc/docs/covid19/FactSheet_COVID19_Reopen.pdf
https://www.oregon.gov/olcc/docs/covid19/COVID19_Reopen_Expansion_Fillable.pdf
https://www.oregon.gov/olcc/docs/covid19/OLCC_COVID_Alcohol_FAQs.pdf

K28: Customer ro ilo drive-thru ko reaikuj ke ekōnak kein kalbubu iturin māj? 

U28: Aet, einwōt kakien ilo Melele in Kajinet eo ñan Aoleben State eo ikijen Mask, 
Kein Bōbrae Iturin Māj Kein Kalbubu Turun Māj, elañe riwia ro reban kejbarok aer 
bed jiljino (6) ne ettolok ikōtaan wa eo im drive-thru wūntō eo rej aikuj ekōnak kein 
kalbubu ak bōbrae iturin māj. 

K29: Aer kamo adwōj jambo ilo 10 awa boñ ej ke jerbal ñan mōñā wōt iloan mweo ke 
ak ñan bar ijoko drive-thru? 

U29: Aer kamo adwōj jambo elikin 10 awa boñ ej jerbal ñan mōñā iloan em im inabōj 
wōt - ejab ñan drive-thru ko. 

K30: Doulul ko an Fraternal Lodge remaroñ ke kōmadmōd ilo Alen Juon? 

U30: Doulul in Fraternal Lodge ko me rej madmōd iomwin juon laijen in imōn mōñā 
remaroñ kōmadmōde an armij mōñā im idaak ijoko county ko rej bed ilo Alen Juon, 
elañe rej loor melele in kajinet eo an imōn mōñā.  

Doulul in fraternal lodge ko emōj kōjekdoone jen laijen in imōn mōñā iomwin ORS 
624.038 kinke rej madmōd wōt ilo aer lelok kijen ro uwaan im rilotok ro aer wōt 
remaroñ lelok bwe ren mōñā im idaak ijo ilo county ko emōj kōmelim ñan aer 
emmakūt ñan Alen Juon elañe rej loor melele in kajinet eo ñan imōn mōñā. 

Bareinwōt, elañe lodge ko renaj kōmman kwelok, rej aikuj loor Wōtar jen Ra In 
Loloorjake 20-27 kin kamo ikijen kakobaba im melele in kajinet eo an OHA (waan 
joñak, kejbarok aikuj eo ikijen kōttolok doon, im men ko jet). Emo an lōñlok jen 25 
armij me rej kakobaba ilo Alen 1. OHA ej rōjañ ke doulul in fraternal lodge ko ren 
lōmnak kin men kein laajrak ñe rej peek ñan bar bellok im joñan aer naj madmōde:  

 Elōñ doulul in fraternal lodge ko im elōñ uwaan me rej uwaan jarin armij 
remōjno (im ekoba ro rej rūttolok jen 65 yiō ak elōñ juon aer nañinmej 
ekauwōtata me ej bed wōt). Meñe elōñ kajjioñ ko aṃ remmantata ñan loor 
aoleben melele in kajinet ko an OHA, ewōr wōt uwōta ilo aṃ lolok juon doulul 
in fraternal lodge. Governor eo ekanuij in rōjañ bwe armij ro remōjno ren bed 
wōt ilo mōko imweir iomwin Alen Juon.  

 Kinke elōñ jarin armij remōjno im eddoin loor melele in kajinet eo an imōn 
mōñā (waan joñak, loloorjake an armij ro kejbarok aer ettolok jiljino (6) ne jen 
doon, elabtata ilo jabdewōt ien rej jijet ak bed wōt ilo juon jikin), enaj bōlen 
emmanlok an jet lodge ko kilōk wōt ilo tōre in ak lelok wōt kōmadmōd 
rediklok. 

K31: Eoktak joñan wōran armij ro elabtata ñan mōñā iloan em im inabōj. Ta melelein 
“jikin inabōj” ñan wūn ko ilo melele in kajinet eo an Imōn Mōñā im Baar ilo Alen 
Juon? 

https://sharedsystems.dhsoha.state.or.us/DHSForms/Served/le2288K.pdf
https://sharedsystems.dhsoha.state.or.us/DHSForms/Served/le2288K.pdf
https://sharedsystems.dhsoha.state.or.us/DHSForms/Served/l332342B.pdf
https://sharedsystems.dhsoha.state.or.us/DHSForms/Served/l332342B.pdf
https://sharedsystems.dhsoha.state.or.us/DHSForms/Served/le2342B.pdf
https://sharedsystems.dhsoha.state.or.us/DHSForms/Served/le2342B.pdf


 

OHA 2342i MARSHALLESE (08/26/2020) 7 

U31: Ñan wūn ko ilo melele in kajinet eo an Imōn Mōñā im Baar ilo Alen Juon, “jikin 
eo inabōj” ej melelein juon jikin inabōj ewōr ioon an jidik ien ak emōj aer kajutak 
(waan joñak, awning ak bōrwaj) toon wōt an jikin eo jab diklok jen jiljilimjuonñoul-
lalem bōjjāān in jukwea ne in tōrerein ebellok ñan an kōto deloñ diwōj. 

Kōttolok im Wōran armij 

K1: Kwōmaroñ ke kalikar ñāāt eo enaj melim jijet imaan baar/counter eo? 

U1: Elañe itulikin juon counter/baar ej bed kiiñ em ak wūntō, emelim jijet ie ñe rej 
loloorjake aer ettolok ejab diklok jen jiljino (6) ne ettolok jen doon. Elañe elōñ 
jabdewōt jikin ebellok ikōtaan counter/baar eo im kiiñ em ak wūntō eo, emo jijet ie. 

K2: Ewi wewein aṃ bwini “joñan wōran armij eo elabtata” ñan jibadek melele in 
kajinet eo an Governor ikijen bar bellok? 

U2: Melele in kajinet eo an OHA ñan imōn mōñā im baar ej kenaan ke bijnej ko 
reaikuj kadiklok wōran armij elabtata ñan 100 armij iloan em ak 250 armij inabōj, im 
en jab lōñlok jen 250 iloan em im inabōj, ekoba rijerbal ro, ekkar ñan aer bwini 
wōran armij elabtata ñan ijo (jukweea ne/wōran armij), jabdewōt eo ediklok.  

K3: Deli ko im ijoko jikin jijet ñan mōñā ilo imōn wia reaikuj ke loor ejja melele in 
kajinet eo an OHA ñan imōn mōñā im baar ko? 

U3: Aet. 

K4: Elañe eutiej likin juon jea booth, emelim ke an diklok jen jiljino (6) ne ikōtaan 
doulul ko me rej mōñā? 

U4: Jaab. Customer ro im rejab uwaan ejja doulul in mōñā eo reaikuj loloorjake 
bwe en wōr jiljino (6) ne ettolok jen ro jet. 

K5: Elañe juon imōn mōñā ej kajutak plexiglass ak būlajtiik, ak bar juon kain kein 
bōbrae ikōtaan tebōl ak mōjin in lottery ko, emaroñ ke diklok jen jiljino (6) ne 
aer ettolok jen doon? Imaroñ ke kajutak plexiglass iturin baar eo? Rej ke 
watōke men in einwōt juon kiiñ em ak wūntō bwe en melim an armij jijet 
imaan bar ñe elōñ jiljino ne ikōtaan customer ro? 

U5: Jaab. Customer ro im rejab uwaan ejja doulul in mōñā eo reaikuj loloorjake 
bwe en wōr jiljino (6) ne ettolok jen ro jet. Aṃ kajutak kein bōbrae ko ilo juon jikin 
ñan kōjepel customer ro jen doon ak jen rijerbal ro emaroñ naj kadiklok ak ukōte 
wewein an mejatoto emmakūt im emaroñ bōlen kōmman an mejatoto jab kāāl.  

K6: Kakien eo ñan kōttolok jiljino ne ej ke jerbal ñan ijoko jikin jijet inabōj? 

https://sharedsystems.dhsoha.state.or.us/DHSForms/Served/l332342B.pdf

U6: Aet. Jej aikuj in loloorjake an wōr jiljino (6) ne ettolok ikōtaan doulul ko jekdoon 
ñe rej jijet iloan em ak inabōj.  

K7: Juon imōn mōñā eaikuj ke kadiklok an armij deloñe ijoko jikin kwal pā, jikin 
rawūt, ak toilet ko ñan loloorjake an customer ro kejbaroke kakien ko ikijen 
aer kōttolok jiljino? 

U7: Jaab. Bōtab, ñan joñan aer maroñ, ijoko ren jitōñe juon/jet rijerbal ñan lale an 
customer ro deloñe ijoko rekkā, einwōt imōn kōbojak ko ñan loloorjake ke customer 
ro ren jab kakobaba. 

K8: Kin rilotok ro im rej jijet im kimij kōmadmōde inabōjin imōn mōñā eo, elōñ ke 
jabdewōt joñan an rilotok ro jijet im ettolok jen mweo? 

U8: Melele in kajinet eo an OHA ejab koba joñan eo ediktata ak elabtata ikōtaan 
juon em im jikin kajjijet rilolok. Imōn mōñā ko ren lale ibben city ak county eo ilo 
bukōn eo aer kin kakien ko ikijen jikin jijet inabōj. 

K9: Rej ke aikuj karōke imōn mōñā eo bwe customer ro me rej deloñe ak etetal 
iloan imōn mōñā eo ñan juon tebōl ren loloorjake an wōr jiljino (6) ne ettolok 
ikōtaaer im customer ro jet ilo ien rej etetal ñan tebōl eo? 

U9: En wōr jiljino (6) ne ettolok ikōtaan jabdewōt jikin im customer eo enaj maroñ 
bed bajjek ie (einwōt ilo jikin deloñ eo ak jikin kōttar ñan an deloñe imōn kōbojak). 
Ñe kwōmaroñ, kwōn karōke ruum in mōñā eo ñan kōtlok bwe en wōr ejab diklok 
jen jiljino (6) ne ettolok aoleb iien. Bōtab, ilo imōn mōñā ko rediklok im ejab maroñ, 
(einwōt renaj aikuj jolok jikin joñan wōran armij eo), emelim an customer ro mōkaj 
in le iloan jiljino (6) ne jen customer ro me rej jijet ilo ien aer emmakūt ñan im jen 
tebōl ko aer. 

K10: Kakien eo jiljino (6) ne ej ke jen tebōl ñan tebōl? Ak jen juon customer ej jijet 
ñan bar juon customer ej jijet ilo bar juon tebōl? 

U10: Tebōl ko reaikuj in bed ejab diklok jen jiljino (6) ne jen doon bwe en jab diklok 
jen jiljino (6) ne ettolok ikōtaan armij ro rejab uwaan juon wōt doulul. 

K11: Juon rijerbal eaikuj ke jutak jiljino (6) ne ettolok ñe ej ebbōk juon wōtar? 

U11: Bwe ri-jerbal im riwia ro ren kejbarok wōt, koṃij aikuj in loloorjake bwe en wōr 
jiljino (6) ne ettolok ikōtaan enbwinnin ri-jerbal im riwia ro ñan joñan aer maroñ, ak 
kajinet eo an OHA ej kile ke kin wōtar im madmōde mōñā ilo juon tebōl, reban dāpij 
aer ettolok jiljino (6) ne aoleb iien. 

K12: Emelim ke an ruum in edjoñ ko ebbōk al jen inabōj? 

U12: Emelim rikōjañjañ ñe remaroñ loloorjake bwe en wōr ejab diklok jen jiljino (6) 
ne jen customer ro im jen doon.  

K13: Elañe juon tebōl ej bed imaan kiiñ em (ak bar juon kein bōbrae), im kin men in 
likin customer eo ej jit ñan ruum eo, kimij ke aikuj wōt jiljino (6) ne ettolok 
itulikin customer eo? 

U13: Aet. 

K14: Ta kakien ko kin makūtkūt ko ijoko jikin pade ilo hotel ko? 

U14: Wōtar jen Ra In Loloorjake 20-27 ej kōmelim wōt kakobaba im ikkure ko ñan 
10 armij wōt ñe remaroñ kejbarok ejab diklok jen jiljino (6) ne ikōtaan armij ro im 
eoktak kapijukunen ko aer. 

Rijerbal ro 

K1: Etke rijerbal ro ren kōjerbal kein jibwe mōñā ko im ejab kin bā ko beir im 
ejjelok kein kalbubu ilo ien rej jibwe mōñā?  

U1: Aer kwal beir kin joob im dān emaroñ jabwe ñan bōbrae aer kajeded kij jen bā 
ko beir ñan mōñā ko rebojak in mōñā ilo ien aer kabooj mōñā. Ijoko im ewōr aer 
laijen jen ODA ejab melim aer kōjerbal beir elañe ejjelok kein kalbubu ilo ien rej 
jibwe mōñā ekkar ñan section eo ikijen Kakōlle in Mōñā eo an ODA: 3-301.11 
Bōbrae Kattoonon jen Bā. 

K2: Rijerbal ro ilo imōn mōñā ko rej inebata kin aer aikuj ekōnak kein kalbubu 
iturin māj aoleben raan eo ilo juon kitchen ebwil im elablok an kiaj eo Carbon 
Dioxide (C02.) ae. Elōñ ke jabdewōt melele ko kin uwōtain C02 im kein 
kalbubu iturin māj kōmman jen nuknuk ko? 

U2: Kein kalbubu iturin māj nuknuk ko rejab kankan im kim ejab katmāne ke enaj 
aini CO2 iloan. Rej ekōnak kein kalbubu iturin māj nuknuk ñan kalbubuuk botier im 
loñier ñan bōbrae an pil jidikdik ko ajeded jen juon armij ñan bar juon armij ilo juon 
jikin ilo jukjukin bed.  

K3: Rijerbal ro ilo mōko imōn mōñā rej inebata kin aer aikuj ekōnak juon mask 
aoleben juon raan ilo juon kitchen ebwil. Ta men eo rijerbal ro ren kōmmane 
ñan bōbrae an lab aer bwil, mōk jen bwil ak abañ in emenono ñe emōj kakien 
bwe ren ekōnak juon kein kalbubu iturin māj? 

U3: Rijerbal ro ren ekōnak juon kein kalbubu iturin māj me ej kōtlok an bidodo aer 
emenono im ren bōk iien kakkije iomwin awa in jerbal ko bwe ren etal jen kitchen 
eo ebwil. Bijnej ko rej aikuj lelok kein kalbubu einwōt an jikin taktō, kein bōbrae 
iturin māj, ak kein kalbubu iturin māj ñan rijerbal ro ilo aer loor melele in kajinet eo 
an OHA. 

https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf

K4: Emōj ke kakien bwe aoleb rijerbal ro reaikuj ekōnak kein kalbubu iturin māj ke 
ak rijerbal ro wōt me rej jerbal itumaan in mweo im rej leto-letak ibben 
customer ro? Aolep rijerbal ro reaikuj ke ekōnak juon kein kalbubu iturin māj 
einwōt an jikin taktō ak remaroñ ke ekōnak kein kalbubu iturin māj nuknuk 
ko? 

U4: Aoleb rijerbal ro rej kōmadmōd mōñā, jekdoon jerbal eo aer, rej aikuj ekōnak 
kein kalbubu iturin māj ijellokun ñe rej mōñā/idaak ak ñe rejab bed ilo juon jikin 
imaan lobelej ak rejab bed ilo juon jikin im remaroñ loloorjake aer kōttolok jiljino (6) 
ak lablok ne ekkar ñan melele in kajinet eo an OHA Rijerbal ro remaroñ ekōnak 
juon ,kein kalbubu iturin māj einwōt an jikin taktō, juon kein kalbubu iturin māj, ak 
kein bōbrae iturin māj ekkar ñan melele in kajinet eo an OHA.  

K5: Etke ewōr juon kakien ekāāl ke aoleb rijerbal ro ilo imōn mōñā reaikuj ekōnak 
kein kalbubu iturin māj, kinke rekar jab kakien bwe kim en aikuj ekōnak ilo 
tōre ko mokta? 

U5: Ilo an customer ro mōñā ij, elablok uwōtain kebaake nañinmej eo, ñan aoleb. 
Elōñ katak ko ilo raan ko rej kab moot im rej kwalok ke ad ekōnak juon kein 
kalbubu iturin māj emaroñ kadiklok an COVID-19 ajeded.  

Kōmadmōde Jikin Bitio in Lottery (VLT) 

K1: Melele in kajinet eo kin VLT ilo imōn mōñā ej ba “likūti VLT ko ejab diklok jen 
jiljino (6) ne jen doon.” Ij lōmnak ke rekar ba ñan ña ke bijnej ko make ren jab 
jibwe/kōmakūt mōjin ko. Ejiṃwe ke men in? Melele in kajinet eo en ba ke 
OLCC enaj etale mōjin ko aṃ im jerbal ibbōṃ ñan likūti ilo juon jikin ekkar 
mokta jen aer jinoe?  

U1: Oregon State Lottery (OSL) ej etale VLT ko. Ñe juon imōn mōñā/baar eaikuj 
bwe en kōmakūti men kein, reaikuj kebaake OSL im renaj jilkinwaj jibañ jen obij eo 
ebaaktata. Mokta jen an OSL maroñ bar kajo mōjin ko, reaikuj in mōnōnō kin aṃ 
jibadek kakien ko ikijen kōttolok jiljino (6). 

K2: Ien kabōjrak ad jambo eo ilo 10 awa boñ ej ke jerbal ñan Jikin Bitio in Lottery 
(VLT) ko? 

U2: Aaet, ien kabōjrak ad jambo ilo 10 awa boñ ej jerbal ñan Jikin Bitio in Lottery 
(VLT) ko. 

 

Maroñ loe beba in: Ñan armij ro im elōñ aer utamwe ak armij ro im rejelā juon bar kajin 
im ejab Kajin Belle, OHA emaroñ lelok melele ko ilo wewein ko jet einwōt ukok ko, jeje 
kileb, ak jeje ko an ribilo. Kebaak Mavel Morales ilo 1-844-882-7889, 711 TTY ak 
OHA.ADAModifications@dhsoha.state.or.us.  

https://sharedsystems.dhsoha.state.or.us/DHSForms/Served/le2288K.pdf

